
به شى یه كه م: راپۆرت

پێشهكى:
بینــا یه كێكه  له  گرنگترین پێداویســتیه كانى پرۆســه ى خوێندن و 
په روه رده ، به ڵام له  گه رمیاندا بینای ناوه نده كانى خوێندن به ده ست 

زۆر گرفته وه  ده ناڵێنن، كه  بنه ڕه تی ترینیان كۆنى و خراپییانه .
ئــه م كۆنی و خراپییه ، وایكــردوه  چه ندین لێكه وته ى جۆراوجۆری 
هه بێت له ســه ر پرۆســه ى خوێنــدن و په روه رده  له  ســنوره كه دا، 

لێكه وته كانیش كاریگه ریی ماوه  كورت و درێژ به جێده هێڵن.
له م راپۆرته دا به  وردیی به دواداچون بۆ ئه و پرسه  كراوه ، هه روه ك 
لێكه وته  و كاریگه رییه كانیشــی رون كراوه ته وه ، هه ڵه سه نگاندنیش 

بۆ به ده مه وه هاتنى حكومه ت بۆ ئه م پرسه  كراوه .

به ڕێوبه رى به شــى بیناســازى له  پــه روه رده ى گه رمیــان ده ڵێت: 
زۆربه ى ناوه نده كانى خوێندن بیناكانیان پێویستى به  نۆژه نكردنه وه  
هه یه ، ئه و بینایانه ش له  سه نته رى شار و ده ره وه ى شاریش دان.
تارا ســائر شه فیق، به ڕێوبه رى به شى بیناسازى له  به ڕێوبه رایه تى 
گشــتى پــه روه رده ى گه رمیــان وتى: لــه  ســنورى به ڕێوبه رایه تى 
په روه رده ى كه لار كۆی بیناكان پێویســتى به  نۆژه نكردنه وه  هه یه  
كــه  خــۆى له  225 بینا ده بینێته وه ، له و رێژه یه ش 50 بینایان زۆر 
پێویســتن كه  ده بێت نۆژه نیان بكه ینه وه ، له  ســه نته رى شار و له  

ده ره وه ى شارن.
وتیشــی: له  قــه زاى كفریش 72 بینامان هه یه  لــه و رێژه یه ش 16 
بیناى قوتابخانه  پێویســتى به  نۆژه نكردنه وه  هه یه  كه  10  دانه یان 
له  ناو شاره  و 6 له  ده ره وه ى شاره ، هاوكات له  قه زاى خانه قینیش 

4 قوتابخانه مان پێویستى به  نۆژه ن كردنه وه یه .
به ڕێوبه رى به شــى بیناسازى له  به ڕێوبه رایه تى گشتى په روه رده ى 
گه رمیان، هێماى بۆ ئه وه شكرد: هه مو ئه م بینایانه  ده رخسته ى بۆ 
كــراوه  و له  ئیداره ى گه رمیانه  لــه وێ ته نده رینى بۆ ده كرێت و له  
ماوه یه كى كورتدا ده ست پێده كات، چونكه  رێژه كه ى زۆره  بۆیه  له  
رێگه ى ئیداره ى گه رمیانه وه  ئه نجام ده درێت، به ڵام ئه وانه ى كه من 
بۆ نمونه  چه ند بینایه ك بێت ئه وه  راســته وخۆ له  رێگه ى به شــى 

بیناسازى په روه رده وه  ئه نجام ده درێت.
ســه باره ت بــه  بودجــه ى نۆژه نكردنــه وه ى بینــاى ناوه نده كانــى 
خوێندن، به ڕێوبه رى به شــى بیناســازى له  پــه روه رده ى گه رمیان 
باسى له وه كرد: بودجه ى نۆژه نكردنه وه ى بیناى ناوه نده كان له سه ر 

وه زاره تى په روه رده یه .
به رپرســانى په روه رده  جه خــت له وه  ده كه نه وه  بینــاى ناوه ندیان 
نیــه  به تــه واوى داخرابێت، به ڵكو به شــێكى ته رك كــراوه  به هۆى 
ئه وه ى مه ترســى روخانى له ســه ره . عه دالــه ت له تیف، به ڕێوبه رى 
پــه روه رده ى كــه لار ده ڵێت: بینامان نیه  به  تــه واوى چۆڵ كرابێت 
به هــۆى خراپــى كوالێتیه وه ، به ڵام هه مانه  بــه  نیوه یی چۆڵكراوه ، 
ئه وانیــش: كوڵه جــۆى زه نگابــاد، بێكه س، زه ماوه نگــه ، هۆرێن و 
بێلوله ، به شێكى ناوه نده كانى ناحیه ى رزگاریش به هه مان شێوه یه ، 
ئه و بینایانه ش كه  زۆر خراپن مێژوه كانیان بۆ ســاڵانى هه شتاكان 

و نه وه ده كانى سه ده ى پێشو ده گه ڕێته وه .
به ڕێوبه رى په روه رده ى كفــرى، جه ختى كرده وه  ئه وانیش بینایان 

نیه  به  ته واوى چۆڵ كرابێت، به ڵكو به شێكی لێ له كار خراوه .
ئیسماعیل سه مین، وتیشى: به تایبه ت 3 بینامان له  ده ره وه ى شار 
هه یه كه   مه ترســى روخانى له ســه ره  له  ئه گه رى رێژه یه كى زۆرى 

بارانبارین دا.

11. ژماره ى ئه و قوتابخانانه ى پێویستیان به  نۆژه نكردنه وه یه . ژماره ى ئه و قوتابخانانه ى پێویستیان به  نۆژه نكردنه وه یه 

یه كه م: قه باره ى كێشه ى خراپی بینای قوتابخانه كانیه كه م: قه باره ى كێشه ى خراپی بینای قوتابخانه كان

له  تشرینی یه كه مى 2017 دا، یه كه ى چاودێری حكومه تى خۆجێی 
گه رمیان یه كه م راپۆرتى به دواداچونى خۆی له  بوارى په روه رده دا، 
تایبــه ت كردبو بــه  بینــاى ناوه نده كانى خوێندن. لــه و راپۆرته دا 

ئامــاژه  به وه كرابو كه  له  ســنورى پــه روه رده ى گه رمیان دا )85( 
بینــا پێویســتی به  نۆژه نكردنــه وه  هه یه  )70 له كــه لار و گوند و 

ناحیه كانى، 15 له  كفری و گوند و ناحیه كانى(.

مامۆســتایان باس له وه ده كه ن ژینگه ى به شــێك لــه  ناوه نده كانى 
خوێندن له  روى كوالێتیه وه  خراپه و  له بارنیه  بۆ پرۆسه ى خوێندن، 

ئه مه ش سه رشێواوى دروست ده كات بۆ فێرخواز.
عوســمان ساڵح، 11 ســاڵه  مامۆســتایه  له  قوتابخانه ى  رزگاریی 
بنه ڕه تــى له  قــه زاى كفرى، وتى: پۆله كانمــان بچوك و كۆنن، به  
جۆرێك 5 پۆل ئه ولاتر كه  مامۆستایه ك وانه  شى ئه كاته وه  گوێت 
لێــى ئه بێــت، 40 قوتابیش له  پۆلێكدایه  به هــۆى خراپى ده رگا و 

په نجه ره كانــه وه  وایكردوه  سه رلێشــێواوى دروســت ببێت له  كاتى 
وانه كان و ژینگه كه ى له بار نیه  بۆ تێگه شتن.

جه ختــى له وه شــكرده وه : به شــێكى زۆرى ناوه نده كانــى خوێندن 
بیناكــه ى له گــه ڵ سیســته مى پــه روه رده ى ســه رده م ناگونجێت، 
مامۆســتاش ئــه و پلانه ى كه  هه یه تــى بۆ پــه روه رده  و فێركردن 

زۆرجار ناتوانێت به دڵى خۆی جێبه جێی بكات.

به شــێك له  به ڕێوبــه رى ناوه نده كانى خوێنــدن جه خت له  خراپى 
بیناى ناوه نده كانیان ده كه نه وه  كه  كوالێتیان خراپ بوه  پێویستى 

به  نۆژه نكردنه وه  هه یه .
ســیروان عه بدلعه زیــز تالب، به ڕێوبــه رى ئاماده یی شــه هید ئارام 
لــه   قه زاى كــه لار، باس له وه ده كات له  ســاڵی 2018 لە ئەنجامی 
رودانی بومه له رزه  بەشــێک لە ســەقفی هۆڵــی بیناكه یان روخاوه  
و بەشــەکەی تری مەترســی روخانی لە ســەر بوه ، دواتر نۆژەن 
کراوه ته وه  له لایه ن په روه رده ى كه لاره وه ، به ڵام هێشــتا پێویســتى 

دیكه ى ماوه  له به ر ئه وه ى بیناكه  كۆنه .
به ڕێوبه رێــك ده ڵێــت، بۆ ماوه ى 11 ســاڵه  به ڕێوبه ره  تا ئێســتا 
بیناكه ى نۆژه ن نه كراوه ته وه ، له  كاتێكدا زۆر پێویســتى پێیه تى. 
عوســمان ره حیــم، به ڕێوبــه رى قوتابخانــه ى هیــواى بنه ڕه تى له  
ناحیه ى باوه نور، وتى: بیناى ناوه نده كه مان له  ساڵى 2000 دروست 
كراوه ، من 11 ساڵه  به ڕێوبه ریم، پێویستى به  نۆژه نكردنه وه  هه یه ، 
چونكــه  چوارچێوه ى ده رگاكانى خراپ بون ولێى بوه ته وه  ئه گه رى 

هه یه  ده ربچێت.
به شێكه  بینا قوتابخانه كان به هۆى ئه وه ى زۆر كۆنن نۆژه نكردنه وه یان 

گرفته كانیان چاره سه ر ناكات.
شــێركۆ ره فیق محه مه د، به ڕێوبــه رى قوتابخانه ى زریانی بنه ڕه تى 
لــه  ناحیــه ى رزگارى، ده ڵێــت: بیناى قوتابخانه كه مان له  ســاڵی 
1988ـــه وه  دروست كراوه  و سێ ده وامى تێدا ده كرێت و نزیكه ى 
1400 قوتابى هه یه ، چه ند جارێك نۆژه نكراوه ته وه  به  بڕى جیاواز، 
بــه ڵام به هۆى كۆنى بیناكه وه  وه ك خــۆى لێهاتوه ته وه ، به تایبه ت 
كاره باكه ى كه  هه موى له  ژێره وه  پچراوه  و به رده وام خراپ ده بێت. 

»مێژوى بیناى ناوه نده كه مان بۆ ساڵى 2000 ده گه ڕێته وه ، له  ساڵى 
2007 له لایه ن كۆمپانیاى نه وتى حه سیره  جارێك نۆژه نكراوه ته وه ، 
له  ئێستاشــدا به هۆى زه وى له رزه وه  3 پۆلى ته رك كراوه  و تێیدا 
ناخوێنرێت كه  خۆى ته نها 6 پۆله ، لیژنه شى بۆ پێكهێنراوه  له لایه ن 
پــه روه رده ى كفرییه وه ». لوقمان جــه لال، به ڕێوبه رى قوتابخانه ى 
میل قاســمى بنه ڕه تى له  ناحیه ى سه رقه ڵاى سه ر به  قه زاى كفرى 

واى وت.
وتیشــى: زیاتــر لــه  10 جار نوســراومان كــردوه  بۆ پــه روه رده  و 
به ڕێوبــه رى ناحیه  و كۆمپانیاى نه وتى حه ســیره یش كردوه ، هیچ 
چاره ســه ر نه كــراوه ، لــه  كاتێكدا ته نهــا 5 بۆ 6 ملیــۆن دینارى 
تێده چێــت. به ڕێوبه رێــك بــاس لــه وه  ده كات له لایــه ن ئیــداره ى 
گه رمیانــه وه  لیژنه  هاتوه ته  ناوه نده كه یــان خه مڵاندنیان كردوه  بۆ 
نۆژه نكردنه وه ى بیناكه یان، به ڵام تائێســتا هیچ بودجه یه ك خه رج 

نه كراوه .
ئیبراهیــم نه جمه دین، به ڕێوبــه رى قوتابخانه ى ئه ژینى بنه ڕه تى له  
قه زاى كفرى باس له وه  ده كات: مێژوى دروستكردنى قوتابخانه كه یان 
بۆ ساڵانى شه سته كان ده گه ڕێته وه ، له  2013 نۆژه نكراوه ته وه ، بۆ 
جارێكــى تر ئیــداره ى گه رمیانیش پێش مانگێــك بڕیاریدا نۆژه ن 
بكرێته وه  و لیژنه یه كى تایبه ت ســه ردانی كردون و خه مڵاندنى بۆ 
كراوه  و ته نده ریشــیان راكێشاوه  و پاره شیان بۆ خه رج كردون كه  

20 ملیۆنى بۆ ده رچوه ، به ڵام تاوه كو ئێستا خه رج نه كراوه .
ده شــڵێت: ســه قفى بیناكه مــان دڵۆپــه  ده كات، روناكــى خراپه، 
كوالێتــى په نجه ره كانى خراپه  و گۆڕه پانه كه مان خراپه ، ئه گه ر به  
باشى نۆژه نبكرێته وه  تاوه كو 10 ساڵى دیكه ش كێشه مان نابێت.  

22. به راوردێك له ماوه ى . به راوردێك له ماوه ى 44 ساڵ دا ساڵ دا

33. خراپیی و نه شیاویی ژینگه ى به شێك له  ناوه نده كان. خراپیی و نه شیاویی ژینگه ى به شێك له  ناوه نده كان

44. كه مته رخه مى له  نۆژه نكردنه وه دا هه یە. كه مته رخه مى له  نۆژه نكردنه وه دا هه یە

ژماره ى بینا كه  زۆر پێویستى به  
چاكسازیه

ژماره ى بینا كه  پێویستى به  
چاكسازییه 

ژماره ى بینا  په روه رده 

50 ١٧٥ ٢٢٥ کەلار

16 ٥٦ ٧٢ كفرى

4 - ٤ خانەقین

به هۆى زۆرى رێژه ى قوتابى له  ناوه نده كانى خوێندن و كه مى پۆل 
و داخستنى هه ندێك پۆله وه  به هۆی خراپی بیناكه یان، به شێك له  

ده وامى ناوه نده كان بون به  سێ ده وامى.
عه داله ت له تیف، به ڕێوبه رى په روه رده ى كه لار، ده ڵێت: له  سنورى 

په روه رده مــان دا 7 قوتابخانه مان بوه  به  3 ده وامى به هۆى كه مى 
بینــاوه ، ئه گه ر بمانه وێت ده وام بكرێت به  یه ك ده وامى ئه وه  لانى 
كه م پێویستمان به  50 بینا ده بێت، چونكه  ساڵانه  2500 بۆ 3000 

فێرخواز زیاد ئه كات.

هاوشێوه ى كه لار، له  قه زاى كفریش ژماره یه ك قوتابخانه  كراونه ته  
سێ ده وامى.

ئیسماعیل سه مین، به ڕێوبه رى په روه رده ى كفرى، وتى: له  سنورى 
په روه رده مان 3 قوتابخانه مان بون به  ســێ ده وامى به هۆى زۆرى 
رێــژه ى فێرخوازى عــه ره ب، وه كو بینا پێویســتمان به بینای نوێ 
نیه ، به ڵام به شــێكى زۆرى ناوه نده كانمان مێژوى دروست كردنیان 
كۆنــه  و ئه گــه ر بڕوخێنرێــن و دروســت بكرێنــه وه  باشــتره ، ئه و  

پێنــج بینایەى كه  له  دروســت كردندایه  تــه واو بكرێت ره نگه  هه ر 
پێویســتمان نه بێــت، له به ر ئه وه ى رێژه یه كــى زۆرى هاوڵاتیان له  
سنوره كه  كۆچ ده كه ن ساڵانه  100 یان 200 فێرخواز زیاد ئه كات.

دارا ئه حمه د ســه مین، به ڕێوبه رى گشــتى پــه روه رده ى گه رمیان، 
ده ڵێت: به لای كه مه وه  پێویستمان به  45 بۆ 50 بیناى نوێ هه یه  
كه  بۆمان دروست بكرێت، چونكه  ساڵانه  نزیكه ى 5 هه زار فێرخواز 

زیاد ده كات.

به پێى ئامارێكى به شــى پلاندانان له  به ڕێوبه رایه تى گشــتى په روه رده ى گه رمیان، ئه و بینانه ى كه  بون به  ســێ ده وامى له  ســنورى 
په روه رده ى قه زاكان به مشێوه یه :-

به ڕێوبه رێك جه خت له وه  ده كاته وه  به هۆی زۆری ژماره ى فێرخواز 
و پۆلــه كان و كه مى ژمــاره ى ژوره كانیانه وه ، ناچارن ماوه ى یه ك 

وانه  بكه ن به  20 خوله ك.
عه بدولقادر ئیبراهیم، به ڕێوبه رى قوتابخانه ى حه ســیره ى بنه ڕه تى  
لــه  ناحیه ى ســه رقه ڵا، وتى: لــه  پۆلى 1 بۆ 9مــان هه یه  كه  67 
قوتابیــن، ناچاربوین به هۆى كه مى ژور پۆلى  1و2  تێكه ڵ بكه ین  

له گــه ڵ 4 و5، كــه  هه ر پۆلێكیان 20 خولــه ك ده خوێنن، ئه مه ش 
كاریگــه رى خراپــى هه بوه  له ســه ر پرۆســه ى خوێنــدن. ئه مه ش 
له كاتێكدایــه  ئه و گونــده  یه كێكه  له  گونــده  »ده وڵه مه نده كانى« 
ســنورى گه رمیــان و یه كێك لــه  به رهه مترین كێڵگــه  نه وتیه كانى 

گه رمیان له وێدایه .

11. به شێك له  ناوه نده كانى خوێندن بون به  سێ ده وامى. به شێك له  ناوه نده كانى خوێندن بون به  سێ ده وامى

22. به هۆى كه مى هۆڵى خوێندن هه ر پۆلێك . به هۆى كه مى هۆڵى خوێندن هه ر پۆلێك 2020 خوله ك ده خوێنێت خوله ك ده خوێنێت

خانەقین کفری کەلار

1 ١ ١١

دوه م: لێكه وته كانى خراپی بینای قوتابخانه كاندوه م: لێكه وته كانى خراپی بینای قوتابخانه كان

خراپــی بیناى به شــێك له  قوتابخانــه كان جگه  لــه و لێكه وتانه ى 
باســكران، لێكه وتــه ى دیكه شــى هه یه  له ســه ر بواره كانى دیكه ى 

خوێندن، له وانه  ئاماژه  به  هه ندێكیان ده ده ین له  خواره وه .

فێرخــوازان ناره زایه تیــان هه یــه  لــه  شــوێنى تایبــه ت بــه  ئــاو 
خواردنه وه یــان له  ناوه نده كانى خوێنــدن به تایبت ئه و ناوه ندانه ى 

كه  بیناكانیان زۆر كۆنن و جێگه ى بۆ ته رخان نه كراوه .
ئه حمه د سیامه ند، قوتابى پۆلى پێنجه مى بنه ڕه تى له  قوتابخانه ى 
ماد له  گرده گۆزینه، ده ڵێت: شوێنى ئاو خواردنه وه مان خراپه، له  
برى ئه وه ى شوێنێكمان بۆ دابنین بكه ن و گونجاو بێت، شتێكیان 

داناوه  وه ك وشوێنى ئاو خواردنه وه ى ئاژه ڵ وه هایه !
مامۆستایانیش باس له وه ده كه ن كه  ژینگه ى به شێك له  ناوه نده كانى 
خوێندن له  روى كوالێتیه وه  خراپه  و له بارنیه  بۆ پرۆسه ى خوێندن، 
به  جۆرێك له  نێوپۆله كاندا كه  وانه  ده خوێندرێت  له  پۆله كه ى دیكه  
ئــاگات لێــى ده بێت، ئه مه ش سه رلێشــێواوى دروســت ده كات بۆ 

فێرخواز.
عوســمان ســاڵح، بۆماوه ى 11 ســاڵه  مامۆســتایه  له  قوتابخانه ى 
)رزگارى(ى بنه ڕه تــى له  قــه زاى كفرى وتى: »ژینگه ى قوتابخانه  
بینایــه  ئه گه ر شــیاو بێت بۆ په روه رده كردنــى قوتابى كه  ئه چیته  
ژه ره وه  ژینگه كــه ى بــاش بێــت دڵخــۆش ده بیــت پێــى، ئه مه ش 

كاریگــه رى هه یه  له ســه ر ده رونــى فێرخواز و مامۆســتایانیش بۆ 
پرۆسه ى خوێندن«.

هێماى بۆ ئه وه شكرد: ئێمه  پۆله كانمان بچوكه  و كۆنه  به  جۆرێك 
5 پۆل ئه ولاتر كه  مامۆستایه ك وانه  ده ڵێته وه  گوێت لێى ده بێت، 

40 قوتابیش له  پۆلێكدایه .
جه ختى له وه شــكرده وه : خراپى ته واڵێته كان و گۆره پان و شوێنى 
ده ســت شــۆردن و باخچه ش گرفتى دیكه ن كه  له لاى ئێمه  رێژه ى 

سه وزایى سفره .
به  هه مانشــێوه ، ئاســۆ عه لى، بۆ ماوه ى 9 ســاڵه  مامۆســتایه  له  
قوتابخانه ى )قانع(ى بنه ڕه تى له  ناحیه ى رزگارى ده ڵێت: »كۆنى 
بینا كاریگه رى هه یه  له ســه ر پرۆســه ى خوێندن چ مامۆســتایان و 
چ خوێنــدكاران، بیناى ناوه نده كه ى ئێمه ش خۆى درزى تێكه وتوه  
به هــۆى كۆنــی و بومه لــه رزه ش هــات ئه وه نــه ى دیكــه  خراپتر، 
مێژوه كه شــى ده گه ڕێته وه  بۆ1987، جارێكیش نۆژه ن كراوه ته وه ، 
به ڵام دیســان خراپ بوه ته وه  و پێویســتى به  نۆژه نكردنه وه  هه یه 

به  هه مو شێوه یه ك «.

44. لێكه وته كانى دیكه . لێكه وته كانى دیكه 

 ا.  گرنگى به جێگه ى ئاو خواردنه وه  نادرێت ا.  گرنگى به جێگه ى ئاو خواردنه وه  نادرێت

توێژه رێكى كۆمه ڵایه تى جه خت له وه  ده كاته وه  كه  خراپى كوالێتى 
بیناى به شــێك لــه  ناوه نده كانى خوێندن له  گه رمیــان كاریگه رى 
ده رونى به جێهێشتوه  له سه ر فێرخوازان و ته نانه ت مامۆستایانیش.
جــوان محه مــه د، توێــژه ى كۆمه ڵایه تى لــه  قوتابخانــه ى په ژارى 
بنه ڕه تــى له  قه زاى كه لار، وتى: كوالێتى بینا رۆڵێكى زۆرى هه یه  
له سه ر ده رونى فێرخواز و ته نانه ت مامۆستایانیش، چونكه  زۆرجار 
ئه و بینایانه  له  روى روناكى و ده رگا و په نجه ره  و ژوره كانیشه وه  

خراپن به  جۆرێك مناڵ وه ك قه فه زێك ئه یبینێت.
وتیشى: به شێكى بیناكان به هۆى زه وى له رزه وه  درزى تێكه وتوه، 
ئه مــه  وایكردوه  مناڵ به رده وام ترســى روخانى ئه و پۆله  یان ئه و 

بینایــه  لــه  زهنیــدا بێت و كاریگــه رى بكاته  سه رتێگه یشــتنى له  
وانه كانى.

ئه م ترسه ، فێرخوازێكیش جه ختى لێكرده وه .
حه وا محه مه د، فێرخواز له  پۆلى نۆیه مى بنه ڕه تى له  قوتابخانه ى 
قانعــى بنه ڕه تى له  ناحیــه ى رزگارى ده ڵێت: قوتابخانه كه مان زۆر 
كۆنــه، هه مو پۆله كانیش به هۆى بومه له رزه وه  تێكچوه ، هه میشــه  

ترسى روخانى ئه و بینایه مان له  دڵدایه .
به ڕێوبــه رى پــه روه رده ى كــه لار، هاوڕایه  له ســه ر ئــه وه ى خراپی 
بینــاكان لێكه وته ى زۆریــان هه یه ، به ڵام وه كخۆی ده یڵێت: خه مى 

ئێمه  لێره  ئه وه یه  كاره ساتى لێنه كه وێته وه .

33.  خراپى بیناى كاریگه رى ده رونى خراپی له سه ر فێرخوازان به جێهێشتوه.  خراپى بیناى كاریگه رى ده رونى خراپی له سه ر فێرخوازان به جێهێشتوه

به شــێكى زۆری قوتابخانه كان به  ده ست نه بون و خراپی گۆڕه پان 
و یارگاوه  ده ناڵێنن و ئه مه ش ئاسته نگى زۆری بۆ دروستكردون.

ســه ركه وت حه مه ئه مین، به ڕێوبــه رى قوتابخانه ى بڵندى بنه ڕه تى 
لــه  ناحیــه ى رزگارى، وتــى: یاریگــه ى قوتابخانه كه مــان خۆڵه  و 
به كه ڵكــى یاریكــردن نایه ت به تایبه ت له  زســتان، چونكه  ده بێته  
قوڕ، فێرخوازیش بریندار بوه  تێیدا به تایبه ت له  ســاڵانى پێشوتر 

كه  چوارده ورى سیاج كرابو.
به ڕێوبه رى قوتابخانهی حه ســیره ى بنه ڕه تى له  ناحیه ى سه رقه ڵا، 
عه بدولقادر ئیبراهیم، باسى له وه كرد: یاریگامان نیه  و گۆڕه پانێكى 
بچوكمــان هه یــه  له  نــاو قوتابخانه كه ، بــه ڵام یاریگه یه كمان هه یه  
تارتانه  و له  پێش ناوه نده كه یه  هاوبه شــه  هه م بۆ خه ڵكى لادێكه  

و هه م بۆ قوتابخانه ش.
ته نها له  یه ك قوتابخانه ى ســنورى كه لار 473 قوتابى بۆ خراپى 

بیناكه یانه وه  بێبه ش بون له  یاریگاى وه رزشى.
یه حیــا ره حیــم، به ڕێوبــه رى قوتابخانــه ى مــادى بنه ڕه تــى لــه  
گرده گۆزینه ى ســه ر به  قه زاى كه لار، وتى: ناوه نده كه مان جێگه ى 
تایبه تــى بــه  یاریگا نیــه ، به ڵكو له  گۆره پانــى ناوه نده كه  كه  زۆر 
بچوكــه  یــارى ئه نجام ده ده ن له  كاتیكــدا 473 فێرخوازمان هه یه  

ناچار بوین كردومانه  به  2 ده وامه وه .
لــه  به رامبــه ردا، عه داله ت له تیف، به ڕێوبه رى پــه روه رده ى كه لار، 
ده ڵێــت: ئــه و بینایانه ى كه  نوێــن یاریگایان بۆ دروســت كراوه ، 
هه رچه نده  پێویســتیان به  نۆژه نكردنه وه  هه یه ، به ڵام ئه وانه ى كه  
كۆنن هه ر نیانه  یان كۆنكریته  یان خۆڵه ، بۆیه  پێویسته  حكومه ت 
چۆن بودجه  بۆ بینا دابین ده كات ئه بێت ئاواش پاره  بۆ یاریگا و 

نۆژه نكردنه وه ى خه رج بكات.

ناوه نده كانــى خوێنــدن گرفتــى مامۆســتایان و  لــه   ته والێتــى 
فێرخوازانیشه ، وه ك خۆیان ئاماژه ى پێده كه ن زۆر كۆن و خراپن.
»ئێمه  2 ته والێتمان هه یه  به  كوڕان و كچانیشه وه  كه  ئه مه ش زۆر 
كه مه ، له گه ڵ ئه وه شــدا پێویســتى به  نۆژه نكردنه وه  هه یه ، له به ر 
ئه وه ى زۆر شیاو نیه ». حه وا محه مه د، پۆلى نۆیه مى بنه ڕه تى له  

قوتابخانه ى قانعى بنه ڕه تى له  ناحیه ى رزگاری، واى وت.
به ڕێوبه رانیــش جه خــت لــه وه  ده كه نه وه  كه  گرفتــى زۆریان هه یه  

له گه ڵ ته والێتى ناوه نده كانیان.
ســه ركه وت حه مه  ئه مین، به ڕێوبه رى قوتابخانه ى بڵندى بنه ڕه تى 
لــه  ناحیــه ى رزگارى، وتــى: ئێمه  ته نهــا 2 ته والێتمــان هه یه  بۆ 
فێرخوازان ئه مه ش زۆر كه مه ، له گه ڵ ئه وه شــدا كه متر شــیاون بۆ 

به كارهێنان.
هاوكات، ســیروان عه بدولعه زیز، به ڕێوبه رى ئاماده یی شه هید ئارام 
له  قه زاى كه لار، ده ڵێت: تەوالێت و جێگه ى دەستشــۆری باشمان 

نییە پێویستە چاک بکرێت.
لــه  هه ندێــك له  ناوه نــده كان به هــۆى زه وى له رزه وه  به شــێك له  
ناوه نده كه یــان تــه رك كــراوه ، چونكه  مه ترســى روخانــى هه یه ، 

به ڕێوبه رێك باس له وه  ده كات به  فێرخوازان و مامۆستایانیشــه وه  
یه ك ته والێتیان هه یه .

لوقمــان جه لال، به ڕێوبه رى قوتابخانه ى میل قاســمى بنه ڕه تى له  
ناحیــه ى ســه رقه ڵا، وتى: ته واوى ناوه نده كه مــان یه ك ته والێتمان 
هه یه  ئه ویش هى فێرخواز و مامۆستایانیشه ، چونكه  ته والێته كانى 
ناوه نده كه مان به هۆى زه وی له رزه وه  ته رك كراوه ، هاوكات شوێنى 

ده ستشۆردنیشمان ته رك كردوه .
یه حیــا ره حیم، بۆ ماوه ى 9 ســاڵه  به ڕێوبــه رى قوتابخانه ى مادى 
بنه ڕه تییــه  لــه  گرده گۆزینــه ى ســه ر بــه  قــه زاى كــه لار ده ڵێت: 
ته والێته كانمــان زۆر خراپــن، 5 ته والێتمــان هه یــه  بــه  كــوڕان و 
كچانه وه ، خۆشمان خاوێنى ئه كه ینه وه ، چونكه  كارگوزارمان نیه .

لــه  به رامبــه ردا، عه داله ت له تیف، به ڕێوبه رى پــه روه رده ى كه لار، 
ده ڵێــت: بێگومــان ئــاوه رۆ و ته والێته كانمان خراپــن و به رده وام 
پێویســتیان بــه  نۆژه نكردنــه وه  و بودجــه  هه یــه ، ئه گه رچــى به  
به رده وامــى لــه  رێگــه ى خۆمان یــان رێكخــراوه كان یــان پاره ى 
فرۆشــگاكان كارمــان كــردوه  بــۆ نۆژه نكردنه وه یان، بــه ڵام ئه مه  

بودجه ى تایبه تى پێویسته . 

ب. نه بون و خراپی یاریگا و گۆڕه پانی قوتابخانه كان دا ب. نه بون و خراپی یاریگا و گۆڕه پانی قوتابخانه كان دا 

ت. كێشه ى ته والێت و ده ستشۆرت. كێشه ى ته والێت و ده ستشۆر

له ســه ردانه كه ى سه رۆكى حكومه ت بۆ گه رمیان له  مانگى ئه یلولی 
2021، بریاریــدا به  خه رج كردنى بڕى 16 ملیار دینار بۆ به شــێك 
لــه و پرۆژانــه ى كه  راگیــراون له  ســنورى گه رمیــان، یه كێك له و 
ســێكته رانه ى له م پاره یه  سودمه ند بون، په روه ده  بو،  ئه گه رچى 

چاره نوسى ئه و بڕه  پاره یه  دیار نیه .
عه داله ت له تیف، به ڕێوبه رى په روه رده ى كه لار، ده ڵێت: دوابه دواى 
بڕیاره كــه ى ئه نجومه نى وه زیران كه  بڕیاریدا به  خه رج كردنى بڕى 
16 ملیار دینار بۆ به شــێك له  پرۆژه  راگیراوه كانى گه رمیان، برى 
زیاتــر له  ملیارێكى به ر پــه روه رده  كه وتوه ، به  جۆرێك 45 بۆ 50 
قوتابخانــه ى پێ نۆژه ن ده كرێته وه  كه  له لایه ن به شــى بیناســازى 
پــه روه رده ى گه رمیانه وه  دیاریكراون، هاوكات له و بڕه  پاره یه  بڕى 
630 ملیــۆن دینارى بــۆ ته واوكردنى بیناى قوتابخانه ى كوڵه جۆى 

زه نگاباده .

ئیســماعیل ســه مین، به ڕێوبه رى په روه رده ى كفرى، وتى: له و بڕه  
پاره یه ى كه  ته رخان كراوه  16 قوتابخانه مان پێویستى ته واوى به  

نۆژه نكردنه وه  هه یه ، به  لیست ئاماده مان كردوه .
»ئێمــه  به پێــى لیژنه ى ئه ندازیــارى دیاریمان كردوه  و ســه ردانى 
ناوه نده كانیــان كردوه  له  كۆى بینــاى قوتابخانه كان 70 ناوه ندیان 
دیاریكــردوه  لــه  ســه نته رى شــار و ده ره وه ى شــار دا كه   نۆژه ن 
ده كرێنه وه ، خه مڵاندنى پاره كه شى كراوه«. دارا ئه حمه د سه مین، 

به ڕێوبه رى گشتى په روه رده ى گه رمیان وا ده ڵێت.
وتیشــى: هه رچى ئه وه ى لیژنه كان دیاریان كردوه  خه رج ده كرێت، 
بــه ڵام دیار نیه  له و 16 ملیاره ى كــه  بریاره  خه رج بكرێت چه ندى 
به ر په روه رده  ده كه وێت، ئه و رێژه یه ش كه  دیاریكراوه  پێویســتیه  
و چه ندین جاریش داوامان له  ســه روى خۆمان كردوه  كه  پێویسته  

بكرێت.

11. حكومه ت ملیارێك دینارى دیاریكردوه  و چاره نوسى نادیاره . حكومه ت ملیارێك دینارى دیاریكردوه  و چاره نوسى نادیاره 

كه مــى و نه بونــى باخچــه  و ســنورداریی رێــژه ى ســه وزایی لــه  
ناوه نده كانــى خوێندن دا دیاره ده یه كى به رچاوه ، به شــێوه یه ك له  
به شێك له  ناوه نده كان وه ك پێویست گرنگی نه دراوه  به م پرسه  و 

كێشه ى قوڵیان هه یه .
عوســمان ره حیــم، به ڕێوبــه رى قوتابخانــه ى هیــواى بنه ڕه تى له  
ناحیــه ى باوه نــور، ده ڵێت: باخچه مــان نیه، بۆ ماوه ى 3 ســاڵه  
خه ریكــی دروســتكردنى باخچه یــن و خێرخوازانیــش هاوكارییان 

كردوین، كه چى هێشتا گونجاو نیه.

به هه مــان شــێوه ، به ڕێوبــه رى قوتابخانــه ى مــادى بنه ڕه تــى له  
گرده گۆزینه ، ده ڵێت: ناوه نده كه مان باخچه ى نیه .

له به رامبه ردا، ئیســماعیل ســه مین، به ڕێوبه رى په روه رده ى كفرى، 
وتــى: یه كێك له  هۆكاره كانى كه مى باخچه  له  ناوه نده كان نه بونى 
باخه وانه  به وهۆیه ى دامه زراندن راگیراوه ، كه سێكى تایبه تى ده وێت 
بۆ خزمه تكردنى باخچه كان، ئه گه رچى ئیداره ى ناوه نده كان به شى 

خۆیان گرنگیان پێى داوه .

پ. نه بون و كه مى باخچه  و روبه رى سه وزاییپ. نه بون و كه مى باخچه  و روبه رى سه وزایی

کفری 72 قوتابخانە کەلار 225 قوتابخانە پێداویستی

٣٠ ١١٢ ئاوەڕۆی هەیە

٥٨ ١٢٥ پێویستی بە پۆلی 
زیاترە

٥٦ ١٩٢ تۆڕی ئاوی خاوێنی 
هەیە

٤٤ ١٢٩ فرۆشگای هەیە

٤٢ ١١٧ گۆڕەپانی وەرزشی 
هەیە

ج. ئاماری پێداویستی ناو بینای قوتابخانەکانج. ئاماری پێداویستی ناو بینای قوتابخانەکان

سێیه م: هه وڵی حكومه ت له  چاره سه ركردنى كێشه ى بینای خوێندنسێیه م: هه وڵی حكومه ت له  چاره سه ركردنى كێشه ى بینای خوێندن

قه یرانــى دارایــی نۆژه نكردنــه وه ى قوتابخانه كانــى راگرتوه  و 
به شــێكى زۆرى قوتابخانه كان پێویســتى بــه  نۆژه نكردنه وه یه ، 

ئه وه ش به  وته ى به رپرســانى په روه رده .
عه دالــه ت له تیــف، به ڕێوبه رى په روه رده ى كــه لار، ده ڵێت: له  
ساڵى 2014ـه وه  به هۆى ئه و دۆخه  داراییه ى كه  هاته  ئاراوه  وه  
پێویســت ناوه نده كانى خوێنــدن نۆژه نه كراونه ته وه ، ئه گه رچى 
هه ندێــك ناوه نــدى كه م له  روى ئــاو و ئاوه رۆوه پرۆژه یان  بۆ 
كراوه ، بۆیه  له  ســنورى په روه رده مان زۆر ناوه ند پێویستى به  
نۆژه نكردنه وه  هه یه  كه  زیاتره  له  70 ناوه ند، له گه ڵ ئه وه شــدا 
30 قوتابخانەمــان هەیــە پێویســت ده كات   ســەروی 25 بــۆ 

بڕوخێنرێن و دروســت بکرێنەوه .
وتیشى: سێ بینامان هه بو به هۆى قه یرانى داراییه وه  راگیرابو، 

له  ماوه كانى رابردودا و له كاتى سه ردانه كه ى سه رۆكى حكومه ت 
داوامــان لێكــرد و دو بینامان بۆ ته واو كرا، له  ئێســتادا ته نها 
یــه ك بینامــان مــاوه  ئه ویش ئــه وه ى كوڵه جــۆى زه ندئاباده . 
به هه مانشــێوه ، ئیسماعیل ســه مین، به ڕێوبه رى به ڕێوبه رایه تى 
پــه روه رده ى كفــرى، وتى: 70 قوتابخانه مــان هه یه  له ناوه وه ى 
شــار و ده ره وه ى، هه مــوى پێویســتی بــه  نۆژه نكردنه وه یــه ، 

دانه یان.  16 به تایبه تى 
وتیشــى: لــه و رێژه یــه ش نزیكــه ى 40 قوتابخانه یان پێویســت 
كــه   بكرێنــه وه  دروســت  ســه رله نوێ  و  بڕوخێنرێــن  ده كات 
هه ندێكیان  مێژوى دروستكردنیان بۆ ساڵانى چل و په نجاكانى 

ده گه ڕێته وه . پێشو  سه ده ى 

ناوه نده كانــى خوێنــدن داهاتێكیــان لــه  رێگــه ى به كرێدانــى 
»حانــوت« فرۆشــگاكانیانه وه  به ده ســت ده كه وێت، به ڵام ئه و 
داهاته  ناتوانرێت بۆ پرۆســه ى نۆژه نكردنه وه  و چاكســازیی له  

بینــای ناوه نده كه دا به كاربهێنرێت.
ســیروان عه بدولعه زیــز، به ڕێوبه رى ئاماده یی شــه هید ئارام له  
قه زاى كه لار، ده ڵێت: پارەی فرۆشــگا تەنها بەشی پێداویستی 
رۆژانەمــان دەکات، چونكــه  ئــه و بــڕه  پــاره  زۆره  نیــه  بــۆ 
نۆژه نكردنــه وه ى بینایــه ك ته رخانى بكــه ى، ئه گه رچى لەگەڵ 

ئەوەشــدا بەشــێکی هه ر خەرج دەکەین بۆ خزمەتی بیناکە.
شــێركۆ ره فیــق محه مــه د، به ڕێوبــه رى قوتابخانــه ى زریانــى 
بنه ڕه تــى له  ناحیه ى رزگارى ده ڵێت: »پاره ى فرۆشــگاكه مان 

تاڕاده یه كى كه می بۆ نۆژه نكردنه وه  ســودمان لێبینیوه «.
به رپرســانى پــه روه رده ش جه خت له وه  ده كه نــه وه  كه  داهاتى 

فرۆشــگاكان ســنوردارن و هه مویشی بۆ ناوه نده كان نیه .
عه دالــه ت له تیف، به ڕێوبه رى پــه روه رده ى كه لار، وتى: به پێى 
ئــه و رێنمایانــه ى له  به رده ســتن %80ى بــۆ ناوه نده كان خه رج 
ده كرێتــه وه  به پێى ژماره ى فێرخواز، %20یشــی بۆ په روه رده ى 
قــه زا ده گه ڕێتــه وه ، لــه و رێژه یــش %60ى ده گه ڕێتــه وه  بــۆ 

پــه روه رده ى گشــتى »گه رمیــان« و لــه  ئه نجامدانــى خولــى 
%40ى  كــه   به كارده هێنرێــت  مامۆســتایان  به تواناكردنــى 
ده گه ڕێتــه وه  بــۆ ئێمــه  و ئێمــه ش بــۆ كڕینــی پێداویســتی 

ده كه ین. خه رجی  ناوه نده كان 
به ڕێوبــه رى پــه روه رده ى كفری، باس لــه وه ده كات ئه و داهاته  

ناكات. نۆژه نكردنه وه   به شى 
ئیســماعیل سه مین، وتى: پاره ى فرۆشگا به شى نۆژه نكردنه وه  
ناكات ته نها به شى پیداویستیه كانى وه ك په ڕاوگه  و ئه نجامدانى 
چه نــد چالاكیه ك ده كات، پێویســته  حكومه ت خۆى بودجه  بۆ 

ئه و مه به ســته  ته رخان بكات.
به ڕێوبــه رى گشــتى پــه روه رده ى گه رمیانیــش، هاوڕایه  له گه ڵ 

بۆچونه دا. ئه م 
دارا ئه حمه د ســه مین، وتى: پاره ى فرۆشگا پێشتر و ئێستاش 
هه ر خه رج كراوه  بۆ ناوه نده كان به مه به ستى كڕینى پێداویستى 
و په ڕاوگــه  و هه ندێكجاریش بۆ نۆژه نكردنه وه ى ناوه نده كان له  
روى ئــاوه ڕۆ و شــتى دیكه وه ، بــه ڵام به شــى نۆژه نكردنه وه ى 

ناكات. بیناكان  ته واوه تى 

22. په روه رده : قه یرانى دارایی نۆژه نكردنه وه ى قوتابخانه كانى راگرتوه . په روه رده : قه یرانى دارایی نۆژه نكردنه وه ى قوتابخانه كانى راگرتوه 

33. داهاتى ناوه نده كانى خوێندن بۆ نۆژه نكردنه وه  به كارناهێنرێت. داهاتى ناوه نده كانى خوێندن بۆ نۆژه نكردنه وه  به كارناهێنرێت



له  غیابی نه بونى هیچ پاڵپشتیه كى جیدیی حكومه ت بۆ دروستكردنى 
بینــای ناوه ندی خوێندن، له  كه لار بینــای قوتابخانه یه ك له لایه ن 
وه به رهێنه رێكه وه  دروســت كراوه ، ئه ویــش له به رامبه ر پرۆژه یه كى 

وه به رهێنان دا.
ئه كره م ســاڵح، ســه رۆكى شــاره وانى كــه لار، وتــى: له لایه ن ئه و 
كۆمپانیانه ى كه  كارى وه به رهێنان ده كه ن له  سنوره كه  له  ئێستادا 

بیناى قوتابخانه یه ك له  گه ڕه كى گۆران )گازینۆ( دروست ده كرێت.
به وه كــرد  ئامــاژه ى  شــاره وانى  ســه رۆكى  ئه وه شــدا  له گــه ڵ 
وه به رهێنه ره كه  پرۆژه كه ى وه كو ده ستپێشــخه رییه كى خێرخوازیی 
ئه نجام داوه  و ئه وان ناتوانن »هیچ كۆمپانیایه ك بۆ ئه و مه به سته  

ناچار بكه ین«.

8

44. له  غیابی پاڵپشتی حكومی وه به رهێنه ران بینا دروست ده كه ن. له  غیابی پاڵپشتی حكومی وه به رهێنه ران بینا دروست ده كه ن

خراپـــی و كۆنـــی بینـــاى ناوه نده كانـــى خوێنـــدن، لـــه  دیارترین كێشـــه كانى كه رتى پـــه روه رده ن له  ســـنورى 
ئیـــداره ى گه رمیـــان دا، بـــه  راده یـــه ك كـــه م ناوه نـــد هه یـــه  كـــه  پێویســـتی بـــه  نۆژه نكردنه وه  و چاكســـازیی 

نه بێت. بیناســـازیی 

 به كـــۆی گشـــتى لـــه  ســـنوره كه دا، لـــه  كـــۆی )301( بینـــا، )301( بینـــای ناوه نـــدى خوێندن پێویســـتی به  
نۆژه نكردنـــه وه  و چاكســـازیی تێـــدا كـــردن هه یـــه ، لـــه و رێژه یه شـــیان )70( بینـــا زۆر زیاتـــر له وانـــى تـــر 

نۆژه نكردنـــه وه  و چاكســـازیی ده وێـــت.

ئاقـــارى  بـــه   لـــه  هه رێـــم مه ركه زییـــه ، هه ربۆیـــه  هـــه ر هه نگاوێـــك  به وپێیـــه ى سیســـته مى فه رمانڕه وایـــی 
دروســـتكردنى بینـــا و نۆژه نكردنه وه یـــان، ده بێـــت له لایـــه ن حكومه تـــه وه  )ئه نجومه نـــى وه زیـــران و وه زاره تى 
پـــه روه رده  و دارایـــی( بڕیـــاری لێبدرێت، بـــه ڵام هه نگاوه كانى حكومه ت له  ئاســـت چاره ســـه رى ئه م كێشـــه یه دا 

لـــه  گه رمیـــان زۆر سســـت و لاوازه ، بـــۆ ئه مـــه ش قه یرانـــى دارایی وه كو پاســـاو نـــاوی ده هێنرێت.
هه رچـــی په روه رده كانیشـــه  ده ســـه ڵات و توانـــاى دارایـــی ئه نجامدانـــى پـــرۆژه ى وه هایـــان نیـــه  و بودجـــه ى 

پێویســـتیان بـــۆ ئـــه و مه به ســـته  له به رده ســـت نیـــه .
فرۆشـــگاى  “حانـــوت”  پـــاره ى  بكه وێـــت،  ده ســـتیان  خوێنـــدن  ناوه نده كانـــى  كـــه   بودجه یه كیـــش  تاكـــه  
ناوه نده كانیانـــه ، بـــه ڵام هـــه م بڕه كـــه ى ئه وتۆ نیـــه  كه  به  فریـــای كارى نۆژه نكردنـــه وه  و چاكســـازیی بنه ڕه تى 
و گـــه وره  لـــه  بینـــاكان بكه وێت، هه میـــش قوتابخانـــه كان ده ســـه ڵاتى به كارهێنانى هه مـــو ئـــه و داهاته یان نیه  

و )80%(ى بـــه ر ئـــه وان ده كه وێت.

لـــه  تشـــرینی یه كه مـــى 2017 دا، یه كه مه مـــان راپۆرتێكـــى له بـــاره ى كێشـــه ى بینـــا بـــه  گشـــتى لـــه  كه رتى 
پـــه روه رده دا لـــه  ئیـــداره ى گه رمیان بڵاوكرده وه ، له و ســـاته وه  تـــا بڵاوكردنه وه ى ئـــه م راپۆرته ، ئه و كێشـــه یه  
به ره وپێشـــه وه چونێكى ئه وتـــۆی تێـــدا به دیـــی نه هاتـــوه ، ئه گه رچـــی هه ندێـــك هه وڵـــی نۆژه نكاریـــی كـــه م 
دراوه ، بـــه ڵام كێشـــه كه  به كۆی گشـــتى وه كو خـــۆی ماوه تـــه وه  و بگره  له  هه ندێـــك بڕگه ش دا بـــه ره و خراپتر 

ۆشتوه . ر
كۆنـــی و نه شـــیاوی بینـــاكان، لێكه وتـــه ى زۆری هه یـــه  له ســـه ر پرۆســـه ى پـــه روه رده  و فێركـــردن، چ له روى 

كوالێتـــى خوێنـــدن و چ له ســـه ر ده رونى فێرخـــوازان و مامۆســـتایانیش.

 بینـــای ناوه نده كانـــى خوێنـــدن به  هـــۆی كۆنى و نـــۆژه ن نه كردنه وه یـــان، به ده ســـت زۆر كه موكورتیی دیكه وه  
گیـــرۆده ن ، له نمونـــه ى: نه بـــون و خراپـــی گۆڕه پـــان و یاریـــگا، نه بـــون و خراپـــی ده ستشـــۆر و ته والێته كان، 

نه بـــون و كه مـــی باخچه  و روبـــه رى ســـه وزایی و ...هتد.

لـــه و 16 ملیـــار دینـــاره ى كه  ئه نجومه نـــى وه زیران بـــۆ به گه ڕخســـتنه وه ى هه ندێك پرۆژه ى راگیراو له  ســـنورى 
گه رمیـــان دیارییكـــرد، 1 ملیاری بـــۆ كه رتى پـــه روه رده  دیارییكراوه ، به ڵام وه ك به رپرســـانى په روه رده  باســـی 
لێوه ده كـــه ن، تائێســـتا پاره كـــه  خـــه رج نه كـــراوه  و هه ندێكیشـــیان بـــاس له وه ده كـــه ن به رچاویـــان رون نیـــه  

ره وه . با له و

بـــۆ نۆژه نكردنـــه وه ى قوتابخانـــه كان و دابینكردنـــى پێداویســـتیه كانیان، زۆرجار په نا بۆ خێرخوازان و كه ســـانى 
خۆبه خـــش بـــراوه ، بـــه ڵام ئه مانـــه  ســـنوردارن، هـــاوكات وه به رهێنه رێـــك بینـــای قوتابخانه یـــه ك له  ســـنورى 

قـــه زاى كـــه لار دروســـت ده كات له پـــای پێدانـــى ره زامه ندى بـــه  ئه نجامدانـــى پرۆژه یه كى نیشـــته جێبون.

یه كه م: ده ره نجامیه كه م: ده ره نجام

به شى دوه م: ده ره نجام و راسپارده كان

.

.

.

.

.

.

.

.

دوه م: راسپارده كاندوه م: راسپارده كان

1. دۆخـــی بینـــای ناوه نده كانـــى خوێنـــدن له  گه رمیـــان زۆر خـــراپ و نه گونجاون، ئه مـــه ش گرفتى جۆراوجۆر بۆ پرۆســـه ى 
خوێنـــدن و كوالێتیه كـــه ى دروســـت كـــردوه . پێویســـت ده كات حكومه تـــى هه رێم لـــه م روه وه  پلانـــی گونجاو و پێویســـت 

دابینێـــت و هه ڵمه تـــى دروســـتكردن و نۆژه نكردنه وه  و چاكســـازیی لـــه  بیناكان ده ســـتپێبكات.

2. پێویســـته  پـــه روه رده ى گه رمیـــان روپێویه كـــى وردتـــرى بینـــاكان بـــكات و پۆلێنـــى ئـــه و بینایانـــه  بكات كـــه  زۆرتر 
پێویســـتییان بـــه  نۆژه نكردنـــه وه  هه یه ، له ســـه ر ئـــه و بنه مایـــه ش به رنامه  بـــۆ نۆژه نكردنه وه یان دابنێت به پشـــت به ســـتن 
بـــه  هـــه ر بودجه یـــه ك كه  به رده ســـت ده بێت بـــۆ كه رتى پـــه روه رده  و ســـاڵانه  هه ندێـــك لـــه و ناوه ندانه  نـــۆژه ن بكاته وه .

3. ئـــه وه ى تێبینـــی ده كرێت لـــه و بودجانه ى كـــه  حكومه ت ته رخانـــى ده كات بۆ پـــرۆژه  خزمه تگوزارییـــه كان، به رێژه یه كى 
كـــه م بـــه ر كه رتى پـــه روه رده  ده كـــه ون، له كاتێكـــدا گرنگیی ئـــه م كه رته  له  پێـــش كه رته كانـــى دیكه وه یه ، بۆیه  پێویســـته  

بـــۆ داهاتـــو ئـــه م تێڕوانینه  بگۆڕێـــت و گرنگی زیاتـــر به م كه رته  بدرێـــت له  به ركه وتـــه ى بودجه  دا.

4. لـــه  قـــه زاى كـــه لار زۆرجار له به رامبـــه ر پێدانى زه وی بـــه  پـــرۆژه ى وه به رهێنان، وه به رهێنـــه ران وه كو ده ستپێشـــخه ریی 
هه ڵده ســـتن بـــه  ئه نجامدانـــى پـــرۆژه ى خزمه تگوزاریـــی جیـــاواز، بـــه ڵام بـــه زۆری ئـــه و پرۆژانه  لـــه  بوارى شـــاره وانى و 
خزمه تگوزاریـــی رێگاوبانـــن، ده بێـــت لـــه و روه وه  پلانێـــك هه بێـــت و هه مـــو ئه و پرۆژانـــه  ته نها لـــه  یه ك بـــواردا قه تیس 

نه بـــن و بـــوارى پـــه روه رده ش گرنگیـــی پێبدرێت و به شـــێكى ئـــه و پرۆژانه  له و بـــواره دا بن.

5. بونـــى ده ستپێشـــخه ریی كۆمه ڵگه یـــی لـــه  نمونـــه ى هاوكاریكردنى خێرخـــوازان و خۆبه خشـــان زۆر گرنگ و پێویســـته ، 
بـــه ڵام پێویســـت ده كات ئـــه م بواره  رێكبخرێتـــه وه  و خودی په روه رده كان سه رپه رشـــتى ئه م پرۆســـه یه  بكـــه ن و كۆمه ك و 
پـــاره ى گونجـــاو بـــۆ نۆژه نكردنـــه وه ى ناوه نـــده كان كۆ بكه نـــه وه ، بۆ ئه م مه به ســـته ش ده توانـــن هه ڵمـــه ت و كۆنفرانس و 

كۆبونـــه وه ى فـــراوان ئه نجـــام بده ن به  به شـــداریی ســـه رمایه دار و بـــازرگان و كه ســـانى خێرخـــواز و خۆبه خش.

6. پێداچونه وه یـــه ك بكرێـــت بـــه و داهاتانـــه ى كـــه  ناوه نـــده كان ده ســـتیان ده كه وێت لـــه  به كرێدانـــى فرۆشـــگاكانیانه وه ، 
ئه ویـــش بـــه  دۆزینـــه وه ى ئالیه تێكى گونجـــاو بـــۆ به كارهێنانى ئه و داهاتـــه  له  نۆژه نكردنـــه وه ى ناوه نـــده كان دا له  نمونه ى 
كۆكردنـــه وه ى داهاتـــى چه نـــد ناوه ندێـــك پێكـــه وه  و به كارهێنانى بـــۆ نۆژه نكردنه وه ى یـــه ك ناوه ندیان به  نـــۆره  و به پێی 

 . یستیی پێو

* ستافى یه كه ى چاودێرى حكومه تى خۆجێی گه رمیان:
1. ئه حمه د حه مید
2. زریان محه مه د
3. سروە کەریم

 بۆ په یوه ندى
 07702303676 - 07480207400

 Radiodeng@yahoo.com
 yakaychawderigarmyan@gmail.com

www.radiodeng.net

له باره ى )یه كه ى چاودێریی حكومه تى خۆجێی گه رمیان(ـه وه 

یه كه یه كــى رۆژنامه وانى و به دواداچونى تایبه تى رادیۆی ده نگه  به  
 )NED( پاڵپشــتی سندوقی نیشتمانى بۆ دیموكراسی ئه مریكی
ساڵی 2017 دامه زراوه ، كارى چاودێرییكردنى حكومه تى خۆجێیی 
گه رمیــان ئه نجــام ده دات به مه به ســتى پــه ره دان به كاره كانیان و 
هه روه هــا بــره ودان به  پرۆســه ى چاودێرییكردن و شــه فافیه ت و 
پته وكردنى په یوه ندیی نێوان هاوڵاتى و ده ســه ڵات و دروستكردنى 
لێكتێگه یشتنێكى باشتر بۆ په ره دانى زیاتر به  خزمه تگوزاریه كان.

* ئامانجى یه كه 
1. بره ودان به  پرۆسه ى چاودێرییكردن وه كو بنه مایه كى گرنگ له  

پیاده كردنى حكومه تی پێشكه وتو و دیموكراسی.
2. دروســتكردنى كۆده نگى له گه ڵ ده زگا حكومیه كان به مه به ستى 
دروســتكردنى فشــار بــۆ ئه نجامدانى پــرۆژه ى خزمه تگوزاریی بۆ 

ده ڤه ره كه .
3. به دواداچونكردن بۆ كێشــه و گرفته كان و ده ستنیشانكردنیان و 
ئاراسته كردنى بۆ لایه نه  فه رمیه كان، به مه به ستى چاره سه ركردنیان.
4. دروستكردنى رایه ڵه و پته وكردنى له نێوان هاوڵاتیان و حكومه ت 
دا، هه روه ها هێنانه  ئاراى لێكتێگه یشتنێكى باشتر له نێوان هه ردولا 

له روى دابینكردنى خزمه تگوزاریه كانه وه .


